
Numri i dokumentit: 06144201

C.nr.1068/23
GIJYKATA THEMELORE GJAKOVE - Departamenti i Pérgjithshém, gjyqtari Florid Hasku,
me bashképunétorin profesional Zef Qupi, duke vendosur né ¢éshtjen kontestimore té paditésit
F.S. nga Gjakova, té cilin me autorizim e pérfagéson Ylli Bokshi, avokat né Gjakové, kundér té
paditurés Komuna e Gjakovés — Drejtoria Komunale e Arsimit, pér kompensimin e shpenzimeve

té udhétimit, vlera e kontestit 527.80 euro, jashté seancés, mé 09 shtator 2024, mori kété:

AKTGIYKIM

I. APROVOHET e bazuar né ligj kérkesépadia e paditésit F.S. nga Gjakova, dhe DETYROHET
e paditura Komuna e Gjakovés - Drejtoria ¢ Arsimit, qé paditésit té lartcekur, t’ia paguaj né
emér té kompensimit té shpenzimeve té udhétimit pér periudhén kohore nga data 01.04.2021, e
deri me daté 21.11.2022, t’ia paguaj shumén prej 527.80 euro, me kamatg ligjore prej 8%, e cila
do té fillojé té llogaritet nga data 19.05.2023 (daté e parashtrimit té padis€) deri né pagesén
definitive, té gjitha kéto né afat prej 7 ditésh, nga dita e pranimit té kétij aktgjykimi nén

kércénim té pérmbarimit.

Il. DETYROHET e paditura Komuna e Gjakovés - Drejtoria e Arsimit, né emér té shpenzimeve
té procedurés, paditésit t’ia paguaj shumén prej 124.00 euro, né afat prej 7 ditéve, nga dita e

marrjes sé aktgjykimit, e nén kércénim té pérmbarimit.

Arsyetim

Paditési, né kété gjykaté me daté 19.05.2023, pérmes té autorizuarit té tij, ka ushtruar padi
kundér té paditurés Komuna e Gjakovés — Drejtoria e Arsimit, pér kompensimin e shpenzimeve

té udhétimit, duke theksuar se paditési éshté né marrédhénie pune me té paditurén, dhe até e

sistemuar né Shkollén “7 Shtatori” né fshatin Gérqiné, Komuna ¢ Gjakovés dhe udhéton nga
Gjakova pér né Fshatin Gérciné duke paguar ¢cmimin pérkatés té biletés sé udhétimit. Paditésit
nuk i éshté kompensuar nga e paditura obligimi pér shpenzimet e transportit. Andaj, ka kérkuar
nga gjykata qé pér periudhén kohore prej datés 01.04.2021, e deri me datén 21.11.2022, né emér
té shpenzimeve t€ udhétimit t’i kompensohet shuma prej 527.80 euro. Si dhe e ka kérkuar

kamatén ligjore si dhe shpenzimet procedurale.

E paditura Komuna e Gjakovés, pérmes té autorizuarés sé saj, né kété gjykaté ka parashtruar
pérgjigje né padi me daté 29.02.2024, ku ka theksuar se e kundérshton né térési padiné dhe
kérkesépadiné si té pa bazuar me arsyetimin se sipas kontratés sé punés askund nuk éshté cekur
se paditésit i takon kompensimi i shpenzimeve té udhétimit né puné, té cilén kontraté e ka
nénshkruar paditési dhe éshté pajtuar me kushtet, detyrat dhe obligimet gé i ka. Ky kompensim
nuk i takon as me Ligjin e Punés numér 03/L-212 i cili rregullon kontestet e punés e ku askund
nuk e parasheh qé punétoréve té arsimit iu takojné kompensimet e tilla, prandaj kérkesés sé
paditésit i mungon baza juridike. Kontrata Kolektive né té cilén éshté thirrur paditési nuk ka fuqi
ligjore sepse éshté né kundérshtim me dispozitat ligjore né fuqi. Kjo kontraté nuk éshté e
nénshkruar nga Komuna e Gjakovés si autoritet i vecanté, respektivisht si njési e vetégeverisjes
lokale si punédhénés i vetém i késaj kategorie té€ punonjésve té arsimit. Sipas kontratave té punés
parashihet pér mésimdhénés g€ t’i ken€ 20 oré€ né javé si oré pune dhe 20 oré né javeé si oré
mésimi, ndérsa vértetimet nuk qgartésojné ¢éshtjen e konkretizimit sa i pérket ditéve té punés,
duke theksuar nuk mund té llogaritet si dité pune e ploté koha prej 4 - 5 oréve puné aktive né
shkollé. Ka kérkuar nga gjykata gé ta refuzojé kérkesépadiné edhe sa i pérket kompensimit té
udhétimit pasi gé nuk kané ofruar prova materiale se kané shfrytézuar trafikun urban. Po ashtu,
e njéjta éshté thirrur né parashkrim dhe né faktin se nuk jané shtjerré té gjitha mjetet
administrative dhe juridike sipas procedurés administrative té pércaktuar me nenin 78 par.1, 79
dhe 82 té Ligjit té Punés. Tutje ka theksuar se megenése Kontrata kolektive nga viti 2014 e tutje
ka gené né kundérshtim me ligjet e Republikés sé Kosovés dhe si té tilla nuk prodhojné asnjé
efekt juridike gjé gé vértetohet me shképutjen e njéanshme té késaj kontrate nga MASHT-i me
daté 21.11.2022, andaj e paditura e ka kundérshtuar padiné edhe né kété drejtim pér shkak té
mungesés sé bazés ligjore. Nga té lartcekurat, ka kérkuar nga gjykata qé padiné dhe

kérkesépadiné e paditésit ta refuzojé né térési si té pa bazuar.

Gjykata pas shqyrtimit té padisé, provave gé gjenden né shkresat e Iéndés, si dhe pérgjigjes né

padi té paragitur nga ana e té paditurés, né kuptim té nenit 8 lidhur me nenin 398 té LPK-sg, gjeti

se jané plotésuar kushtet pér dhénin e aktgjykimit jashté seancés dhe erdhi né pérfundim se

kérkesépadia e paditésit éshté e themelté dhe si e tillé u aprovua.

Nga parashtrimet e paléve ndérgjygése té paragitura me padi dhe pérgjigje né padi, gjykata ka
gjetur se paditési éshté né marrédhénie pune tek i paditura si mésimdhénés né Shkollén “7
Shtatori” né fshatin Gérqiné, Komuna e Gjakovés dhe i njéjti ka punuar gjithsej 377 dité pune,
fakt i vertetuar nga Vértetimi pér ditét e pranisé i Iéshuar nga drejtori i késaj shkolle, me numér
té protokollit 98/2023, i datés 13.12.2023. Paditési banon né Gjakov, fakt i vértetuar nga
certifikata e vendbanimit me numér serik B 10449918, e léshuar me datén 07.04.2023. I njéjti né
ditét e lartcekura té punés ka udhétuar nga Gjakova deri né fshati Gérciné duke paguar biletén e
udhétimit né vleré prej 1.00 euro, njé drejtim, kété gjykata e ka vértetuar nga Kuponi fiskal, ku
shihet se pér relacionin né fjalé bileta kushton 1.00 euro njé drejtim. Gjykata provave té
lartcekura iu fali besimin e ploté ngase éshté béré e besueshme fugia provuese e tyre, duke u
bazuar edhe né nenin 329 par.1 té LPK-sé, i cili pércakton se “Shkresa té cilén e ka hartuar né
formén e caktuar organi shtetéror brenda kufijve té kompetencés sé vet, si dhe shkresa té cilén
né formé té tillé e ka hartuar ndérmarrja apo organizata tjetér né ushtrimin e autorizimeve
publike gé i jané besuar me ligj (dokumenti publik), provon saktésiné e asaj gé konfirmohet apo

caktohet né té”.

Gjykata gjen se né rastin né fjalé zbatohen dispozitat e Kontratat Kolektive té Arsimit né Kosové
(KKAK), té nénshkruara né mes té Ministrisé sé Arsimit, Shkencés dhe Teknologjisé dhe
Sindikatés sé Bashkuar té Arsimit, Shkencés dhe Kulturés, té viteve 2017 dhe 2021. Duke u nisur
nga fakti se e paditura, paditésit nuk ia ka paguar shpenzimet e udhétimit té parapara né nenin
35 par.5 té Kontratés Kolektive té Arsimit té vitit 2017 dhe 2021, ku né ményré identike, éshté
pércaktuar se “Punonjésit arsimor qé udhétojné né vendbanimet e komunés pérkatése ku punojné
i paguhen shpenzimet e rrugés 70% té biletave té trafikut urban”, ashtu gé pasi vértetojé ¢gmimet
e biletave si mé sipér, pér 377 dité té pranisé né puné, paditésit né emér t& kompensimit té
shpenzimeve té udhétimit ia njohu shumén prej 527.80 euro.

Gjykata vlerésoi pretendimin e té paditurés né lidhje me mungesén e bazés ligjore té
kérkesépadisé me arsyetimin se Ligji i Punés nuk e ka paraparé pagesén e kompensimit pér
shujta, mirépo kété pretendim e refuzoi pér shkak se baza e kérkesépadisé rrjedh nga Kontrata
Kolektive e Arsimit, e cila né nenin 2 par.1 ka pércaktuar se “Dispozitat e késaj Kontrate
kolektive jané té zbatueshme pér té gjithé té punésuarit né té gjitha institucionet publike dhe
private té Arsimit Parauniversitar (parashkollor, fillor, t&é mesém, té ulét dhe té mesém té larté,

shkolla speciale e gendra té kompetencés) dhe institucionet e arsimit té larté né mbaré territorin
e Republikés sé Kosovés, té cilét jané anétaré té SBASHK-utz.” Gjykata konsideron se Kkjo
kontraté éshté marréveshje e cila bazohet né Ligjin e Punés numér 03/L-212 ku ndér té tjera ky
ligj né nenin 90 par.5, ka pércaktuar se “Marréveshja Kolektive vien pér ata punédhénés dhe
punémarrés té cilét marrin pérsipér detyrimet e pércaktuara me Marréveshjen e tillé Kolektive”.
Andaj, pér kété arsye, gjykata konsideron se edhe pse Ligji i Punés specifikisht nuk e ka
pércaktuar kompensimin pér udhétim, njé gjé té tillé e ka paraparé Kontrata Kolektive e Arsimit,
si marréveshje kolektive né pérputhje me Ligjin e Punés. Ndérsa, sa i pérket pretendimit se e
paditura nuk éshté nénshkruese e késaj kontrate, njé pretendim té tillé e refuzoi pér arsye se
Kontrata Kolektive e Arsimit éshté e nénshkruar nga Ministria e Arsimit, Shkencés dhe
Teknologjisé dhe Sindikatés sé Bashkuar té Arsimit, Shkencés dhe Kulturés, andaj prodhon efekt
juridik ndaj punédhénésve té cilét kané té punésuar punétoré qé té drejtat e tyre burojné nga kjo
kontraté, né rastin konkret e paditura éshté punédhénése e paditésit dhe detyrohet pér

pérmbushjen e detyrimeve gé dalin nga kjo kontraté pér paditésen.

Gjykata ka analizuar edhe pretendimin e té paditurés se nuk mund té llogaritet si dité pune e
ploté koha prej 4 — 5 oréve puné aktive né shkollgé, mirépo gjykata ditét e pranisé né puné i ka
vértetuar pérmes vértetimit té léshuara nga shkolla pérkatése ku punon paditési dhe té njéjtave
iu fali besimin pasi gé jané té hartuara né formén e caktuar nga organi pérkatés brenda kufijve té
kompetencés sé tij.

Gjykata ka analizuar edhe pretendimet e tjera té pérfagésuesit ligjor té té paditurés dhe até né
lidhje me faktin se nuk jané shtjerré té gjitha mundésité ligjore né proceduré administrative pér
realizimin e kérkesés, mirépo njé pretendim té tillé e refuzojé pasi gé gjykata nuk éshté e lidhur
me mjetet administrative brenda institucionit pérkatés kur vendos lidhur me kérkesén. Né rastin
konkret, pér té paditurén detyrimi pér té iu kompensuar kompensimi né emér té ushqimit dhe
udhétimit rrjedh nga Kontrata Kolektive e Arsimit dhe nuk duhet té jeté e lidhur me kérkesén e
té punésuarés. Rrjedhimisht paditési, si i punésuar né arsim, nuk ka gené i detyruar gé té béjé
kérkesé té vecanté pér shpenzime té udhétimit, pasi t& njéjtén punédhénési do té duhej ta
pérmbushte né momentin gé jané plotésuar kushtet pér kompensimin e tyre né pérputhje me
kontratén kolektive té lartcekur, prandaj meqé njé detyrim i tillé nuk éshté pérmbushur, ka lindur
e drejta pér té kérkuar kompensimin pérmes rrugéve gjygésore, si¢ ka vepruar né rastin konkret

paditési.

Lartésia e kamatés sé pércaktuar prej 8%, i referohet nenit 382 té LMD-sé dhe kamata éshté

[logaritur nga dita e parashtrimit té padisé.

Vendimi mbi shpenzimet procedurale si né pikén 11 té dispozitivit, u mor sipas nenit 449 dhe 452
par. 1 té LPK-sé, me ¢‘rast paditésit iu pranua shuma e shpenzimeve né vleré prej 124.00 euro.
Lartésia e shpenzimeve té aprovuara i referohet shpenzimeve pér pagesén e taksés gjygésore né
vleré prej 20.00 euro (e paraparé sipas Udhézimit Administrativ Nr.01/2017 pér Unifikimin e
Taksave Gjygésore), si dhe pér pérpilimin e padisé shuma prej 104.00 euro, e paraparé sipas

tarifés sé Odés sé Avokatéve té Kosovés Nr. Tarifor 6 dhe 17).

Prandaj, gjykata bazuar né arsyet e cekura mé larté, bazuar né nenin 143 lidhur me nenin 398 té

LPK-s&, vendosi si né dispozitiv té kétij aktgjykimi.

GJYKATA THEMELORE GJAKOVE
Departamenti i Pérgjithshém
C.nr.1068/23, mé 09 shtator 2024
Gjyqtari
Florid Hasku

KESHILLE JURIDIKE: Kundér kétij aktgjykimi pala e pa kénaqur ka té drejté ankese né afatin
prej 7 ditéve, pas pranimit té tij, Gjykatés sé Apelit té Kosovés né Prishting, pérmes késaj gjykate.

Ankesa duhet té paraqgitet né kopje té mjaftueshme pér palét dhe gjykatén.

